
 

Саха тылыгар 2019-2020 сыллааҕы өрөспүүбүлүкэтээҕи 

олимпиада түмүктүүр  түһүмэҕин  (супер-финал) сорудахтарын толорууга  ыйыылар 

9  кылаас 

Саҕалыах иннинэ үлэ тас (титульнай) илииhин толор. Онуоха улууhуҥ, оскуолаҥ, 

предметиҥ аатын уонна бэйэҥ араспаанньаҕын, ааккын, олимпиадаҕа  бэлэмнээбит 

учууталыҥ аатын толору ый. Саха тылыгар олимпиада сорудаҕа икки чаастан турар. В –

сорудах саха тылын кырамаатыкатыгар, тылы, этиини ырытыыга сыһыаннаах, С -  тылы 

сайыннарыыга. 

Үлэни толорууга 4 чаас бэриллэр. В ыйытыыларыгар хоруйга 1,5 чааһы, С сорудахха 

1 чааһы аныыргар сүбэлиибит, уоннааҕытын үлэ бүтэhиктээх барыйаанын ыраастык 

устарга биэриэххэ сөп. Үлэ харата (черновик), үрүҥэ (беловик) буоларын үөһэ ый, тус – 

туhунан илиистэргэ сааhылаан толор. Онон,  бастаан сорудах арааhын болҕойон аах.  

1.В сорудаҕы туспа илиискэ толороҕун. В1-В6 сорудахтар лиэксикэҕэ, В7-В12 – 

пэниэтикэҕэ, В13-В18 морполуогуйаҕа, В19-В24 сиинтэксискэ сыһыаннаахтар. Хас 

биирдии сорудах икки тылынан эбэтэр этиинэн эппиэти эрэйэр, 2 баалынан сыаналанар. 

Барытыгар таба эпппиэттээтэххинэ   40 баал ааҕыллар. 

Үлэ бу чааһыгар ырытыы араастара хас биирдии салаа аайы В6, В12, В18, В24 

нүөмэринэн киллэрилиннэ, ону үгэс буолбут оҥкулунан  толор.  Холобура, В24 сорудахха 

- толору синтаксическай ырытыыга - сурук бэлиэтин туруоруу, быһаарыы, этии тиибин, 

арааhын быhаарыы, этии чилиэннэрин ыйыы, ханнык саҥа чааһынан бэриллэрин, тыл 

ситимнэрин арааһын ыйыы иһин тус-түһунан баал ааҕылларын учуоттаан үлэлээ. Барыта 

сөп буоллаҕына 40 баалы ылаҕын.   

2. С сорудаҕы эмиэ туспа илиискэ толор. Бэриллибит кэрчиги  атын  

биридимиэттэргэ (төрүт култуура, литэрэтиирэ,  география, ботаника, ахсаан о.д.а ) ылбыт   

сатабылларгар  олоҕуран уларытан  тиэкистэ оҥор ( 150-250 тыллаах буолуон сөп).  

Бэргэн этиилэри,  эбэтэр олохтон, аахпыттан, истибиттэн-көрбүттэн  киллэрэн, бэйэҥ айан 

суруй. 

Тиэкиһи  суруйууга  жанрга, истиилгэ  хааччах суох. Тиэкиһи  оҥоруу    ирдэбилин 

(тиэмэ сүрүн санааҕа сөп түбэһиитэ,  атын биридимиэккэ ылбыт өйдөбүллэри сүрүн санаа 

толору  арыллыытыгар табыгастаахтык туттуу,  тупсаҕай тутула,  тыла - өһө хомоҕойо,  

таба суруйуу, сурук бэлиэтэ) тутуһуу  учуоттанар. Тиэкис 20 баалынан сыаналанар. 

Үлэ үгүс марайа суох ыраас буоларыгар кыһан, буочаргын болҕой.  

Ситиһиини  баҕарабыт! 

                                                          I чааһа 

 

Халлаан сырдаан, күн тахсыытын биһиги инники кирбиигэ сытан көрсүбүппүт. 

Биһиги солбуйбут ротабыт командира манна хас да хонуктаах кырыктаах кыргыһыылар 

буолбуттарын  туһунан кэпсээбитэ. Өстөөх тиһэх танковай атааката бэҕэһээ түөртүүр 

ынах саҕана буолбут үһү. Фашистар фронт бу учаастагар төһө эмэ элбэх техниканы 

бырахпыттарын үрдүнэн советскай сэриилэр бүтүн нэдиэлэлээх кыргыһыы тухары  биир 

да километры  кэннилэринэн чугуруйбатахтар. Элбэх хаан тохтуулаах охсуһуулар 

ааспыттарын сир хара буорунан тибиллэн, чөҥөрүтэ хаһыллан сытара, умайбыт, үлтү 

тэптэриллибит орудиелар, танкалар дьардьамалара сарсыардааҥы барык-сарыкка онно-

манна барыһан тураллара кэрэһэлииллэр этэ.  

(С.П.Данилов  «От үрэххэ» кэпсээн) 

В1.Барыта ньиргиэрэ суох бүтэй дорҕоонноох  4 тылы булан суруй. 

В2. Бэлэс бүтэй дорҕоон баар  4 холобурун тиэкистэн аҕал.  

В3. Бүтэй дорҕоон атын дорҕоон сабыдыалынан уларыйбыт икки холобурун тиэкистэн 

бул, эбии икки холобуру толкуйдаа.   

В4. Илин уос аһаҕас  дорҕоонноох 4 холобуру суруй.  

В5.Бэриллибит тылларга ханнык аһаҕас дорҕооннор баалларын чопчулаа. Кыргыһыы, 

кэрэһэлииллэр, буолбут, көрсүбүппүт. 

В6. Пэниэтикэлии ырытыы.  Байыас 

В7. Түөртүүр ынах саҕана, күн тахсыыта ситимнэргэ ханнык  бириэмэ(кэм)  чуолкай 

этиллэрин кылгастык быһааран суруй.  

В8. Тыллар суолталарын  быһаар. Сэрии,  инники кирбии, атаака, чөҥөрүтэ. 

В9.  Синиэньимнэрин суруй. Кыргыһыы, тиһэх,  элбэх, кэпсээбитэ. 

В10. Ханыыласпыт тыл 4 холобурун бул. 

В11. Тэгили уонна чопчу   суолталаах  иккилии тылы тиэкистэн бул. Эбэтэр тиэкис 

тылларыгар тирэнэн  үөскэт. Тыл ситиминэн холобурдаа.  

В12. Лексическэй ырытыы.  Барык-сарык 

Балтараа суукка кэриҥэ  айаннаан, инники кирбииттэн икки дуу, үс дуу 

километрдаах сиргэ, бөлкөй тыа саҕатыгар түүн тиийэн тохтообуппут. Күһүҥҥү ылы-

чыпка арҕаа саҕах уот дьураа буолан көстөрө.  Ардыгар онон-манан өрүтэ үөмэхтэспит 

өһөх төлөннөр хараҥа халлааны хайыта салаан  тахсаллара. Орудиелар тыастара дөрүн-

дөрүн сааскы этиҥ курдук ньириһийэллэрэ. Дьиҥинэн,  инники кирбии усулуобуйатыгар 

бу чуумпу соҕус түүн этэ. Урут кыргыһыыга сылдьыбыт байыас, ити тыаһы-ууһу 



аахсыбакка, чаастаах сынньалаҥ хас биирдии мүнүүтэтин толору туһанан, сииктээх сиргэ 

сытаат, утуйан хаалбыттара. Саҥа байыастар буоллаҕына харахтарын арҕаа саҕахтан 

араарбаттара, саа-сэп тыаһын иһиллээн чөрбөҥнөһөллөрө. Мин кинилэр туруктарын бэркэ 

диэн билэрим:  аан бастааҥҥы кыргыһыы иннинээҕи түүн-дьулаан түүн.   

(С.П.Данилов  «От үрэххэ» кэпсээн ) 

В13. Ахсаан ааты уларыт эбэтэр эбэн биэр. Уларыйбыт ахсаан аат арааһын быһаар. 

Балтараа суукка кэриҥэ  айаннаан, инники кирбииттэн икки дуу, үс дуу километрдаах 

сиргэ, бөлкөй тыа саҕатыгар түүн тиийэн тохтообуппут. Саҥа байыастар буоллаҕына 

харахтарын арҕаа саҕахтан араарбаттара. 

В14. Солбуйар аат арааһыгар икки холобурда аҕал. Икки холобуру тобуларгар тиэкис 

этиилэрин туһан. 

В15. Көмө саҥа чаас арааһын быһаар. Этэ, диэн, курдук, дьиҥинэн, дуу, соҕус. 

В16. Тиэкискэ баар сыһыат туохтуур арааһын быһаар. Холобурда аҕал.  Бэриллибит 

холобурдары туһанан  сыһыат туохтуур  икки атын  көрүҥэр уларыт. 

В17. Туохтуур ис хоһоонунан уонна этиигэ туттуллар арааһыгар иккилии холобуру аҕал. 

Араастарын ый. 

В18.  Морполуогуйалыы ырытыы. 

Састаабынан. Чөрбөҥөһөллөрө. 

Саҥа чааһынан.  Саа-сэп  

В19. Тыл  ситимин  арааһыгар  иккилии холобурда аҕал. 

В20.Тиэкискэ тирэҕирэн судургу этии арааһын иккини оҥор(сэһэн этииттэн ураты). 

Арааһын чопчулаа.   

В21. Бэриллибит этиини сирэй саҥаҕа кубулут. Мин кинилэр туруктарын бэркэ диэн 

билэрим:  аан бастааҥҥы кыргыһыы иннинээҕи түүн-дьулаан түүн.   

В22. Этии чилиэнинэн ырыт. Орудиелар тыастара дөрүн-дөрүн сааскы этиҥ курдук 

ньириһийэллэрэ. 

В23. Бэриллибит тыллары  таба суруйуу саҥа быраабылатын ирдэбилинэн көннөр. 

Орудиелар, километрдаах, танкалар, советскай. 

В24.Сиинтэксистии ырытыы.  

Ардыгар онон-манан өрүтэ үөмэхтэспит өһөх төлөннөр хараҥа халлааны хайыта 

салаан  тахсаллара. 

 

II чааһа 

С. Бэриллибит  быһа  тардыыттан талан  туһан,  бэйэҥ тиэкискин оҥор (150-250 

тыллаах буолуон сөп).  Быһа тардыы история  биридимиэтин кытта сибээстээҕэ тута 

көстөр. Салгыы атын биридимиэттэри  (төрүт култуура, литэрэтиирэ,  география, 

ботаника, ахсаан  о.д.а ) кытта алтыһар кыра да кэрчиктэри киллэрэн,  уларытан  

айан суруй. Олохтон, аахпыттан, истибиттэн-көрбүттэн эбэн, өйгөр   оҥорон көр 



(хаһан, ханна, хайдах миэстэҕэ, хайдах оттоох-мастаах дойдуга ойууланар кэрчик 

буолбута буолуой?). Бэргэн этиилэри, өс хоһооннорун,  хоһоону, ырыаны-тойугу 

туһан.  

Тиэкиһи  суруйууга  жанрга, истиилгэ  хааччах суох.  

